
SESIÓN ORDINARIA DA XUNTA DE GOBERNO LOCAL DO DIA 13 DE NOVEMBRO DE 2018

No despacho de Alcaldía do Concello de Cambre, ás oito horas e quince minutos do día trece de
novembro de dous mil  dezaoito,  baixo  a  presidencia  do  señor  alcalde  en  funcións  don  Juan
Evaristo  Rodríguez Vázquez,  reúnese a Xunta  de Goberno Local,  co  fin  de realizar  a sesión
ordinaria convocada para o efecto.

Asisten  os  concelleiros  que  a  continuación  se  relacionan,  segundo  nomeamento  efectuado
mediante  Resolución  da  Alcaldía  número 1840  de data  18  de  novembro  de  2016:  don  Juan
González Leirós,  dona Leonor  Fernández Grande,  dona Elisa Pestonit  Barreiros,  dona Josefa
Vázquez Soto e don Ramón Boga Moscoso.

Non asiste e presenta escusa don Daniel Carballada Rodríguez.

Faise constar que asisten á sesión dona Mª Dolores Blanca García Fernández, concelleira con
delegación especial dos servizos de Participación Cidadá e Movemento Asociativo, incluídos na
Área de Presidencia; dona Mª Jesús Gómez González, concelleira con delegación especial dos
servizos  de  Igualdade,  Terceira  Idade,  Acción  Voluntaria  e  Educación,  incluídos  na  Área  de
Recursos Humanos, Servizos Sociais e Educación; e don Brais Cubeiro Fernández, concelleiro
con  delegación  especial  do  servizo  de  Deportes,  incluído  na  Área  de  Cultura,  Deportes  e
Mobilidade, isto en aplicación do disposto no artigo 133.3 do Regulamento orgánico municipal.

Intervén como secretaria xeral dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da
convocatoria.

1º.-Aprobación, se procede, do borrador da acta da sesión ordinaria de data 6 de novembro
de 2018

O señor presidente pregunta aos asistentes se desexan formular algunha observación ao borrador
da acta correspondente á sesión ordinaria da Xunta de Goberno Local de data 6 de novembro de
2018 e, ao non se formular, a Xunta de Goberno Local, por unanimidade dos catro membros que
asistiron á citada sesión e están hoxe presentes (don Juan Evaristo Rodríguez Vázquez, don Juan
González Leirós, dona Elisa Pestonit Barreiros e dona Josefa Vázquez Soto) aprobou o citado
borrador.

2º.- Expedientes de contratación

Único:  Aprobación  do  expediente  de  contratación:  «Pavimentación  do  viario  municipal
00307, Sobrecarreira, Sigrás, Cambre», obra incluída no Plan provincial de cooperación ás
obras e servizos de competencia municipal (Plan único de concellos), POS Adicional 1/2018
por maior achega provincial - Expediente núm. 2018/C003/000024

Vista a proposta de Alcaldía de data 8 de novembro de 2016 que literalmente se transcribe a 
continuación:

“O Pleno municipal, en sesión extraordinaria de data 14 de decembro de 2017, adoptou o acordo
de participar no Plan provincial  de cooperación ás obras e servizos de competencia municipal
(Plan único de concellos) “POS+ 2018”. 

Na mesma sesión plenaria foi aprobada a inclusión no POS+ Complementario 2018, do proxecto
de  “Pavimentación  do viario  municipal  00307,  Sobrecarreira,  Sigrás,  Cambre”,  redactado pola
enxeñeira técnica de Obras Públicas municipal, dona Elena Bartolomé Delanoë, cun orzamento de
27.801,09 euros sen IVE, 33.639,32 euros IVE incluído. 

Consta  o  informe de viabilidade  urbanística  emitido  con data  27  de  novembro  de  2017  polo
arquitecto municipal, no que se recolle que a actuación prevista require a autorización previa da
Dirección  Xeral  do  Patrimonio  Cultural  da  Consellería  de  Cultura,  Educación  e  Ordenación
Universitaria. 

Con data 6 de febreiro de 2018 recibíronse varios requirimentos da Excma. Deputación Provincial
da Coruña,  para a rectificación de varios dos proxectos incluídos no plan provincial,  ao terse
detectado deficiencias técnicas neles. Entre eses proxectos atopábase o de  “Pavimentación do
viario municipal 00307, Sobrecarreira, Sigrás, Cambre”.

Con  data  8  de  febreiro  de  2018  foi  asinado  o  proxecto  supervisado  pola  técnica  redactora,
modificando  exclusivamente  cuestión  técnicas  que  non  afectaban  á  natureza  e  finalidade  do
investimento a realizar, nin á súa valoración económica, tal e como consta no informe emitido pola
enxeñeira técnica de Obras Públicas na mesma data.

Consta o escrito rexistrado de entrada ao núm. 0/1760 o día 13 de marzo de 2018, procedente da
Dirección  Xeral  do  Patrimonio  Cultural  da  Consellería  de  Cultura,  Educación  e  Ordenación
Universitaria  no que  se devolve  o  expediente  relativo  á  autorización  para  a  pavimentación  e
reposición de firmes en Sobrecarreira-Sigrás, solicitada polo concello, por ser unha actuación que
non é susceptible de afectar ao territorio histórico dos camiños de Santiago.

O  Pleno  municipal,  en  sesión  ordinaria  de  data  5  de  abril  de  2018,  celebrada  con  carácter
supletoria da correspondente ao día 2 de abril, aprobou, entre outros, o proxecto supervisado.

Segundo consta na «Circular sobre a aprobación da 1ª fase do Plan provincial de cooperación ás
obras e servizos de competencia municipal (Plan único de concellos)  Adicional  1/2018. POS+
Adicional 1/2018 por maior achega 1ª fase», de data 19 de setembro de 2018, a Presidencia da
Deputación,  mediante  Resolución  número  30453/2018,  do  12  de  setembro,  considerou
definitivamente aprobada a primeira fase do citado plan, no marco das súas Bases reguladoras
aprobadas mediante acordo plenario do 29 de setembro de 2017 e publicadas no Boletín Oficial
da Provincia (BOP) núm. 188, do 3 de outubro de 2017.

Tal e como se establece nas citadas bases e na antedita circular, os concellos deben contratar os
investimentos de acordo coa nova Lei 9/2017, do 8 de novembro, de contratos do sector público
(BOE núm. 272, do 9 de novembro de 2017) (en adiante LCSP), utilizando os pregos-tipo de
claúsulas administrativas particulares que foron aprobados polo Pleno da Deputación nas sesións
realizadas os días 27 de abril e 25 de maio de 2018, cuxo texto íntegro está publicado no BOP
núm. 82, do 2 de maio de 2018 e no núm. 101, do 30 de maio de 2018, respectivamente, e na
páxina web da Deputación: www.dacoruna.gal/contratacion/pregos-tipo. 

Consta o informe técnico de necesidade elaborado pola enxeñeira técnica de Obras Públicas
municipal, de data 24 de setembro de 2018.

Consta a acta de replanteo de data 1 de outubro de 2018.

Consta o documento de retención de crédito emitido o 18 de outubro de 2018 pola Intervención
municipal, con cargo á aplicación 1532.61900, por importe de 33.639,32 euros. 

Visto o informe emitido pola Secretaría e Intervención municipais, de data 7 de novembro de 2018,
favorable  á  aprobación do expediente  de contratación,  e que contén a proposta de acordo a
adoptar.

Vista a proposta do concelleiro delegado da Área de Urbanismo, Obras e Medio Ambiente de data
8 de novembro de 2018.

Constando todos os documentos preceptivos, e tendo en conta a delegación de atribucións desta
Alcaldía a prol da Xunta de Goberno Local efectuada mediante Resolución núm. 447/2016, do 18
de marzo, propoño a adopción do seguinte ACORDO:

Primeiro: Declarar motivada no expediente a necesidade do contrato para o cumprimento dos
servizos mínimos esixidos a todos os municipios, entre os que se atopan o acceso a núcleos de
poboación  e  pavimentación  das  vías  urbanas  [artigo  26.1  a)  da  Lei  7/1985,  de  2  de  abril,
reguladora  das  bases  de  réxime  local],  quedando  acreditada  a  natureza  e  extensión  das
necesidades que se pretenden cubrir, idoneidade do obxecto e contido para satisfacelas, segundo
se deriva da documentación e proxecto  obrante no expediente,  todo isto de conformidade co
establecido no artigo 28 da Lei 9/2017, do 8 de novembro, de contratos do sector público (LCSP).

Segundo: Declarar o expediente de contratación ordinario e, de conformidade co artigo 117.1 da
LCSP,  aprobar  o  contido  íntegro  do  expediente  de contratación  núm.  2018/C003/000024,  por
procedemento  aberto  simplificado,  con  varios  criterios  de  adxudicación,  mediante  fórmulas,
correspondente  á  obra  “Pavimentación  do  viario  municipal  00307,  Sobrecarreira,  Sigrás,
Cambre”, incluída  no  Plan  provincial  de  cooperación  ás  obras  e  servizos  de  competencia
municipal  (Plan único  de concellos)  “POS+ Adicional  1/2018”  por  maior  achega provincial,  da
Deputación Provincial da Coruña, cun valor estimado de 30.581,20 euros, e cun orzamento base
de licitación de 33.639,32 euros (IVE incluído), isto a teor do establecido nos artigos 131.2, 145.1
e 159.1 da LCSP.

Terceiro:  Dado que nesta obra estase a contratar por delegación da Deputación Provincial da
Coruña, declarar de aplicación á presente contratación o prego-tipo de cláusulas administrativas
particulares que haberán de rexer para a contratación mediante procedemento aberto simplificado
(mediante a aplicación de fórmulas) das obras comprendidas nos plans provinciais e outras obras
provinciais,  publicado  no  BOP  núm.101,  do  30  de  maio  de  2018  (versión  castelán),  e  con
suxeición á descrición técnica e pregos de prescricións técnicas obrante no expediente.

Cuarto:  Aprobar o gasto, por importe de 33.639,32 euros, por conta da aplicación orzamentaria
1532.61900.

Quinto: Tendo en conta o establecido na Disposición Adicional Segunda, punto 7, da LCSP, a
mesa de contratación estará composta por:

Presidente: O  Sr.  alcalde  e,  como  suplente,  o  concelleiro  delegado  da  Área  de
Urbanismo, Obras e Medio Ambiente.

Vogais: A secretaria xeral da Corporación e, como suplente, o/a funcionario/a que
legalmente a substitúa.

O  interventor  municipal e,  como  suplente,  o/a  funcionario/a  que
legalmente o substitúa. 

O enxeñeiro de camiños, canles e portos municipal e, como suplente,
a arquitecta técnica municipal.

Secretaria: A  técnica  de  xestión  de  Administración  xeral  adscrita  a  Secretaría,
responsable  de  Contratación e,  como suplente,  a  técnica  de  xestión  de
Administración xeral dona Verónica Mª Otero López. 

Sexto:  Dispoñer  a  apertura  do  procedemento  de  licitación  mediante  a  publicación  do
correspondente anuncio no Perfil do Contratante do Concello de Cambre, integrado na Plataforma
de Contratación del Sector Público do Estado, de conformidade co establecido nos artigos 63 e
135 da LCSP.

Sétimo:  Publicar  o  presente  acordo  no  Perfil  do  Contratante,  así  como  os  documentos  do
expediente que conteñen a información a que se refire o artigo 63.3 da LCSP.”

A Xunta de Goberno Local, por unanimidade dos seis concelleiros que asisten á sesión, aprobou a
proposta tal e como foi transcrita.

3º.- Informe das resolucións ditadas pola alcaldía e polos concelleiros delegados da área
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área
ditadas dende o día 2 ao 8 de novembro do ano que andamos, que comeza coa resolución da
Alcaldía  número  2227/2018  e  remata  coa  resolución  do  concelleiro  delegado  da  área  de
Urbanismo, Obras e Medio Ambiente número 2265/2018, segundo se relaciona a seguir: 

Nº decreto Data
sinatura

Asunto

2227/2018 02/11/2018 Delegación de funcións do Sr. alcalde, por ausencia do termo
municipal, do día 6 ao 18 de novembro de 2018

2228/2018 02/11/2018 Avocación  de  competencias  de  dona  María  Dolores  Blanca
García Fernández, dende o día 3 ao 21 de decembro de 2018,
ambos os dous incluídos

2229/2018 02/11/2018 Incoación de expediente de honores: Rafael Bárez
2230/2018 02/11/2018 Contrato  Menor  mediante  sistema  de  vale  pedido  para  a

prestación do  servizo consistente na elaboración dun informe
xurídico  sobre viabilidade  de actuacións  xudiciais  contra o
proxecto  constructivo  e  o  proxecto  de  trazado  e  Estudo  de
Impacto Ambiental da via Ártabra. Tramo AC 221 (Poligono de
Cambre) Autopista AP9-Autovia A6..

2231/2018 02/11/2018 Convocatoria da sesión ordinaria da Xunta de Goberno Local
do día 5 de novembro de 2018

2232/2018 02/11/2018 Adhesión  ao  convenio  colaboración  prácticas  alumnos
FEGAMP - USC

2233/2018 02/11/2018 Contrato menor artístico coa compañía LA YOGURTERA S.L,
representación CRIA FAMA E BÓTATE A CORRER,4/11, Rede
cultural

2234/2018 02/11/2018 Inicio procedementos sancionadores de tráfico
2235/2018 02/11/2018 Autorización  para  a  apertura  da  urna  perimetral  sinalada  co

número 37, letra A, no cemiterio municipal de Cambre, co fin de
inhumar o cadáver de don PJFO, falecido o 4 de outubro de
2018.

2236/2018 02/11/2018 Contrato  menor  para  contratar  plataforma de  virtualización  e
xestión de chamadas en xefatura policia local

2237/2018 02/11/2018 Contrato menor para repación motocicleta 8762hhk
2238/2018 05/11/2018 Admitidos curso monitor comedor escolar 2018
2239/2018 05/11/2018 Conceder  a  tarxeta  de  estacionamento  para  persoas  con

discapacidade. Solicitante: TAM
2240/2018 05/11/2018 Denegar  a  axuda  recibos  de  luz  a  SJCR  por  non  estar

debidamente xustificada a situación de necesidade
2241/2018 05/11/2018 Contratación  do  servizo  de  conciliación  durante  o

desenvolvemento do curso de autoprotección, defensa persoal
feminina e control do estrés

2242/2018 05/11/2018 Modificación  de  concelleiro  instrutor  no  procedemento  de
concesión de honra a prol de "María Pita"

2243/2018 05/11/2018 Conta resumo da xestión do servizo muncipal de auga potable
e sumidoiros correspondente ao cuarto trimestre de 2017

2244/2018 05/11/2018 Conceder a tarxeta estacionamento. Solicitante: DBG
2245/2018 05/11/2018 Conceder  a  tarxeta  estacionamento  para  persoas  con

discapacidade. Solicitante: MEDM
2246/2018 06/11/2018 Conceder a axuda material escolar e libros de texto por importe

total de 209,65 euros. Solicitante: MTRM
2247/2018 06/11/2018 Aprobación das liquidacións do prezo público polo servizo de

axuda no fogar do mes de setembro de 2018
2248/2018 06/11/2018 Campaña de dinamización comercial do Nadal 2018/2019
2249/2018 06/11/2018 Aprobación  de  admitidos  na  XXVII  Semana  Micolóxica  de

Cambre 2018
2250/2018 07/11/2018 Compra dun portátil para uso case exclusivo do departamento

de contratación
2251/2018 07/11/2018 Compra de 2 impresoras laser negro duplex de red
2252/2018 07/11/2018 Aprobación xestión padroal habitantes
2253/2018 07/11/2018 Procedementos sancionadores de tráfico
2254/2018 07/11/2018 Conceder  a  tarxeta  estacionamento  para  persoas  con

discapacidade. Solicitante: MMM
2255/2018 07/11/2018 Desestimación da reclamación patrimonial presentada por dona

BFM en representación de Reale Seguros Generales, S.A., na
que  reclama  unha  indemnización,  por  importe  de  4.160,03
euros, polos danos materiais ocasionados na vivenda sita na
rúa  Toural  nº  6,  Cambre,  debido,  segundo  indica,  a  unha
inundación provocada pola rotura dun tubo de abastecemento
do Concello de Cambre

2256/2018 08/11/2018 Conceder  tarxeta estacionamento. Solicitante: AGB
2257/2018 08/11/2018 Contrato menor para o arranxo do teito do Centro 3ª Idade da

Barcala
2258/2018 08/11/2018 Ausencia de dona Maria Dolores Blanca García Fernández, os

días 17 e 18 de novembro de 2018
2259/2018 08/11/2018 Compra toner para la impresora color oki c510dn da biblioteca

Xabier Docampo
2260/2018 08/11/2018 Baixa  de  recibos  polo  servizo  de  subministro  de  auga  e

sumidoiros  liquidados  a  contribuíntes  e  liquidacións  aos
substitutos do contribuínte.

2261/2018 08/11/2018 Reclamacións relativas a recibos de subministración de auga e
rede  de  sumidoiros  con  importes  elevados  por  presuntas
avarías nas instalacións

2262/2018 08/11/2018 Denegar a axuda material  escolar  e libros de texto por estar
subvencionado  por  outra  administración  pública.  Solicitante:
MBIP

2263/2018 08/11/2018 Denegar a axuda material escolar por estar subvencionada por
outra administración pública. Solicitante: IRG

2264/2018 08/11/2018 Organización  e  aprobación  da actividade  denominada"  Lecer
medio ambiental"  a desenvolver dentro do proxecto  municipal
de lecer para persoas con diversidade funcional do concello de
Cambre

2265/2018 08/11/2018 Expediente  de  acondicionamento  de  camiños  e  fincas
2017/V001/000038 por estado de parcela sita en Souto, Cela

4º. Informes doutros asuntos de área

Informes da alcaldía

Dona Maria Dolores Blanca Garcia Fernández, concelleira con delegación especial dos servizos
de Participación Cidadá e Movemento Asociativo, dá conta dos seguintes asuntos:

-  Xoves  día  08,  ás  20:30  horas  foron  invitadas  a  ASCEGA as  concelleiras  de  Movemento
Asociativo  e  Promoción  Económica  a  unha  representación  do  escaparatismo  presentada  por
Amalia Martín e a artesá Panchi.

- Venres, día 9, ás 9 da mañá desprazouse a Nosa Sra. da Visitación co electricista para colocar
unha luz na entrada do local.

-  Venres  ás  10  da  mañá mantivo  unha reunión  co  presidente  de  Arrandeira  e  a  asesora  de
Cambre Xestión.

- Sábado día 10 ás 11:30 horas desprazouse ao Graxal para ter unha reunión co presidente e
secretario.

- Sábado día 10, ás 10 da mañá, trasladouse co electricista a Arela que saltaba o diferencial da
luz.

Informes  do  concelleiro  delegado  da  área  de  Recursos  Humanos,  Servizos  Sociais  e
Educación

Dona Mª Jesús Gómez González, concelleira con delegación especial dos servizos de Igualdade, 
Terceira Idade, Acción Voluntaria e Educación, dá conta do seguinte asunto:

- Día 6, curso de autodefensa feminina e control do estrés.

Informes da concelleira delegada da área de Desenvolvemento Socioeconómico

Dona Leonor Fernández Grande dá conta dos seguintes asuntos:

-  O  día  8  de  novembro  ás  20:00  h  asistiu  a  unha  reunión  a  ASCEGA  Asociación  de
Emprendedores da Coruña.

- O día 9 de novembro, debido á alerta laranxa, suspendeuse a feira no Temple. 

- Por outro lado e dado que recibiron 113 firmas por parte dun dos feirantes conforme solicitaban
facer a feira no Temple todos os venres de cada mes, este mesmo día fixeron una visita aos
comerciantes que se atopan nese contorno da feira do Temple para valorar a súa opinión respecto
deste  tema,  a  cal  foi  moi  negativa.  Están tamén á  espera  de reunirse  co  representante  dos
feirantes para coñecer a súa opinión, e poder tomar unha decisión tendo en conta todas as partes
implicadas.

- Tamén informaron aos comerciantes da campaña que o Concello ten prevista para o Nadal, que
tivo moi boa acollida.

E non habendo máis asuntos que tratar, remata a sesión sendo as oito horas e trinta minutos, do
que eu, secretaria, certifico.

O presidente A secretaria

Juan Evaristo Rodríguez Vázquez Maria Luisa de la Red Ampudia

